
Татарстан Республикасы 

бюджетына түләүләр буенча 

бурычларны түләтүгә өметсез дип 

тану турында Татарстан 

Республикасы Сәламәтлек саклау 

министрлыгы тарафыннан карар 

кабул итү тәртибен раслау турында  
 

          Россия Федерациясе Бюджет кодексының 47
2
 статьясының 4 пунктын, «Россия 

Федерациясе бюджет системасы бюджетларына түләүләр буенча бурычларны 

түләтүгә өметсез дип тану турында карарлар кабул итү тәртибенә гомуми таләпләр 

турында»2016 елның 6 маендагы 393 номерлы Россия Федерациясе Хөкүмәте 

карарын тормышка ашыру максатларында боерык бирәм: 

           

1. Кушымта итеп бирелә торган Татарстан Республикасы Сәламәтлек саклау 

министрлыгы тарафыннан идарә ителә торган Татарстан Республикасы бюджетына 

түләүләр буенча бурычларны түләтүгә өметсез дип тану турында Татарстан 

Республикасы Сәламәтлек саклау министрлыгы тарафыннан карар кабул итү 

тәртибен расларга.  

         2. Әлеге Боерыкның үтәлешен тикшерүне Татарстан Республикасы Сәламәтлек 

саклау министры урынбасары А.Д. Гариповка йөкләргә. 

          

                                

Министр                                                                                М.М.Миңнуллин 

                                                                                         Татарстан Республикасы 

                                                                                         Сәламәтлек саклау министрлыгы 

                                                                                         боерыгы белән расланды 

                                                                                          __14.11.2023_№_____2707_ 

 

Татарстан Республикасы Сәламәтлек саклау министрлыгы тарафыннан идарә ителә 

торган Татарстан Республикасы бюджетына түләүләр буенча бурычларны түләтүгә 

өметсез дип тану турында Татарстан Республикасы Сәламәтлек саклау министрлыгы 

тарафыннан карар кабул итү тәртибе 

 

1. Әлеге Татарстан Республикасы Сәламәтлек саклау министрлыгы 

тарафыннан идарә ителә торган Татарстан Республикасы бюджетына түләүләр 

буенча бурычларны түләтүгә өметсез дип тану турында Татарстан Республикасы 

Сәламәтлек саклау министрлыгы тарафыннан карар кабул итү тәртибе (алга таба – 

Тәртип), Татарстан Республикасы бюджеты керемнәре администраторы булган 

Татарстан Республикасы Сәламәтлек саклау министрлыгы (алга таба – бюджет 

керемнәре администраторы) тарафыннан Татарстан Республикасы бюджетына 

түләүләр буенча бурычларны түләтүгә өметсез дип тану турында карар кабул итү 

(алга таба – Карар, Бюджет) кагыйдәләрен һәм шартларын билгели  

2. Бюджет керемнәре администраторы түбәндәге очракларда Бюджетка 

түләүләр буенча бурычларны түләтүгә өметсез дип тану турында карар кабул итә:  

а) физик затның – бюджетка түләүләр түләүченең үлеме яки аны Россия 

Федерациясенең Гражданлык процессуаль законнары нигезендә үлгән дип игълан 

итү; 

б) «Банкротлык турында» 2002 елның 26 октябрендәге 127-ФЗ номерлы 

Федераль закон нигезендә шәхси эшмәкәрне – Бюджетка түләүләр түләүчене  

Бюджетка түләүләр буенча бурычлының мөлкәте җитмәү сәбәпле түләнмәгән 

бурычлар өлешендә банкрот дип тану; 

в) шәхси эшмәкәр булмаган гражданны «Банкротлык турында» 2002 елның 26 

октябрендәге 127-ФЗ номерлы Федераль закон нигезендә Бюджетка түләүләр буенча 

күрсәтелгән Федераль закон нигезендә кредиторлар белән исәп хисаплар 

тәмамланганнан соң түләнмәгән бурычлар өлешендә банкрот дип тану; 

г) оешманы – Бюджетка түләүләр түләүчене Бюджетка түләүләр буенча 

оешманың милке җитмәү һәм (яки) күрсәтелгән оешманы оештыручылар 

(катнашучылар) тарафыннан Россия Федерациясе законнары белән билгеләнгән 

чикләрдә һәм тәртиптә түли алмау сәбәпле түләнмәгән бурыч өлешендә 

ликвидацияләү; 

д) штраф рәвешендә җәзага тартылган хөкем ителгәннәргә карата амнистия 

турында яки ярлыкау турында актлар куллану яки суд тарафыннан бюджет 

керемнәре администраторы Бюджетка түләүләр буенча бурычларны түләтү 

мөмкинлеген югалта торган карар кабул ителү; 

е) суд приставы-башкаручының башкарма производствоны тәмамлау турында 

һәм «Башкарма производство турында» 2007 елның 2 октябрендәге 229-ФЗ номерлы 

Федераль законның 46 статьясы 1 өлеше 3 яки 4 пунктында каралган нигез буенча 

башкарма документны түләтүчегә кайтару турында карар чыгаруы, әгәр Бюджетка 



түләүләр буенча бурыч барлыкка килгән көннән биш елдан артык вакыт узган булса, 

түбәндәге очракларда: 

бурыч күләме банкротлык эше буенча эш кузгату өчен Россия 

Федерациясенең банкротлык турында законнары белән билгеләнгән бурычлыга 

карата таләпләр күләменнән артмый; 

суд Бюджетка түләүләрне түләүчене банкрот дип тану турында гаризаны кире 

кайтарды яки, банкротлык турында эштә кулланыла торган процедураларны 

үткәрүгә суд чыгымнарын каплау өчен җитәрлек акча булмау сәбәпле, банкротлык 

турында эш буенча эш туктатылды; 

ж) теркәүче орган карары буенча юридик затны бердәм дәүләт юридик затлар 

реестрыннан (алга таба – ЕГРЮЛ) чыгару һәм «Башкарма производство турында» 

2007 елның 2 октябрендәге 229-ФЗ номерлы Федераль законның 46 статьясы 1 

өлеше 3 яки 4 пунктында каралган нигез буенча түләү таләп итүчегә башкарма 

документны кайтару белән бәйле рәвештә, Бюджетка түләүләр буенча оешманың 

милке җитмәү сәбәпле һәм Россия Федерациясе законнарында каралган очракларда, 

әлеге оешманы оештыручылар (катнашучылар) тарафыннан аны түләп бетерү 

мөмкин булмаган түләнмәгән бурыч өлешендә суд приставы-башкаручы 

тарафыннан чыгарылган башкарма производствоны тәмамлау турында карарның 

булуы. 

Теркәү органының «Юридик затларны һәм шәхси эшмәкәрләрне дәүләт 

теркәве турында» 2001 елның 8 августындагы 129-ФЗ номерлы Федераль закон 

нигезендә юридик затны Бердәм дәүләт юридик затлар реестрыннан чыгару турында 

карары гамәлдә түгел дип танылган очракта, әлеге пунктча нигезендә түләтүгә 

өметсез дип танылган Бюджетка түләүләр буенча бурыч бюджет (бухгалтерлык) 

хисабында торгызылырга тиеш. 

3. Әлеге Тәртипнең 2 пунктында каралган очраклар белән беррәттән, 

түләнмәгән административ штрафлар, әгәр административ җәза билгеләү турында 

карар чыгарган судья, орган, вазыйфаи зат тарафыннан Административ хокук 

бозулар турында Россия Федерациясе кодексында каралган очракларда 

административ җәза билгеләү турында карарны үтәүне туктату турында карар 

чыгарылса, түләтүгә өметсез дип таныла. 

4. Бюджет керемнәре администраторы Тәртипнең 2 һәм 3 пунктларында 

билгеләнгән һәм түбәндәге документлар белән расланган нигезләр буенча Карар 

кабул итә: 

а) Бюджетка түләүләр түләү буенча исәпкә алына торган бурыч суммалары 

турында бюджет керемнәре администраторы хисабыннан өземтә; 

б) Бюджетка түләүләр буенча бурычларны түләтүне тәэмин итү буенча 

күрелгән чаралар турында бюджет керемнәре администраторының белешмәсе; 

в) Бюджетка түләүләр буенча бурычны түләтүгә өметсез дип тану очракларын 

раслаучы документлар, шул исәптән: 

физик затның – Бюджетка түләүләр түләүченең үлемен раслаучы яки аны 

үлгән дип игълан итү фактын раслаучы документ (Тәртипнең 2 пунктының "а" 

пунктчасында күрсәтелгән очракта); 

конкурс производствосын тәмамлау яки шәхси эшмәкәр булган Бюджетка 

түләүләр түләүче гражданның милкен сатуны тәмамлау турында суд акты, шулай ук 



шәхси эшмәкәрләрнең Бердәм дәүләт реестрыннан физик затның - Бюджетка 

түләүләр түләүченең шәхси эшмәкәр буларак эшчәнлеген туктатуы турында 

мәгълүматлар булган документ белән, аны банкрот дип тану турында суд акты кабул 

ителү белән бәйле рәвештә (Тәртипнең 2 пунктының "б" пунктчасында күрсәтелгән 

очракта); 

конкурс производствосын тәмамлау яки гражданның – Бюджетка түләүләр 

түләүченең милкен сатуны тәмамлау турында суд акты (Тәртипнең 2 пунктындагы 

"в" пунктчасында күрсәтелгән очракта); 

оешманы-бюджетка түләүләр түләүчене бетерү белән бәйле рәвештә 

эшчәнлеген туктату турында Юридик затларның бердәм дәүләт реестрыннан 

мәгълүматлар булган документ (Тәртипнең 2 пунктының "г" пунктчасында 

күрсәтелгән очракта); 

амнистия яки хөкем ителгәннәргә карата штраф яки суд акты рәвешендә 

ярлыкау турында акт, аңа ярашлы рәвештә Бюджет керемнәре администраторы 

бюджетка түләүләр буенча бурычларны түләтү мөмкинлеген югалта (Тәртипнең 2 

пунктының "д" пунктчасында күрсәтелгән очракта); 

«Башкарма производство турында» 229-ФЗ номерлы Федераль законның 46 

статьясы 1 өлеше 3 яки 4 пунктында каралган нигез буенча түләү таләп итүчегә 

башкарма документны кайтару белән бәйле рәвештә башкарма производствоны 

тәмамлау турында суд приставы–башкаручының карары (Тәртипнең 2 пунктындагы 

"е" пунктчасында күрсәтелгән очракта); 

бурычлыны бурычларны түләргә хәле җитмәгән (банкрот) дип тану турында 

гаризаны кире кайтару яки, банкротлык турында эштә кулланыла торган 

процедураларны үткәрү өчен суд чыгымнарын каплау өчен җитәрлек акча булмау 

сәбәпле, банкротлык турында эшне туктату турында суд акты (Тәртипнең 2 

пунктының "е" пунктчасында күрсәтелгән очракта);  

юридик затларның бердәм дәүләт реестрыннан юридик затны - бюджетка 

түләүләр түләүчене теркәү органы карары буенча күрсәтелгән реестрдан чыгару 

турында мәгълүматлар булган документ (Тәртипнең 2 пунктындагы "ж" 

пунктчасында күрсәтелгән очракта); 

административ җәза билгеләү турында карарны үтәүне туктату турында карар 

(Тәртипнең 3 пунктында күрсәтелгән очракта). 

5. Бюджет керемнәре администраторы карарны әзерләү һәм кабул итү 

максатларында Татарстан Республикасы Сәламәтлек саклау министрлыгының 

активлар керүе һәм китүе буенча даими эшләүче комиссиясен (алга таба – 

Комиссия) төзи. 

6. Комиссия составы бюджет керемнәре администраторы җитәкчесе боерыгы 

белән раслана. Комиссия әгъзалары саны дүрт кешедән ким булмаска тиеш. 

Комиссия составына Комиссия рәисе, Комиссия рәисе урынбасары, Комиссия 

секретаре, Комиссия әгъзалары керә. Комиссиянең барлык әгъзалары карарлар 

кабул иткәндә тигез хокукларга ия. 

Комиссия рәисе булмаган вакытта аның функцияләрен комиссия рәисе 

урынбасары башкара. 

7. Комиссия утырышлары кирәк булганда үткәрелә, әмма елына бер 

тапкырдан да сирәгрәк түгел. 



8. Татарстан Республикасы бюджетына түләүләр буенча бурычларны түләтүгә 

өметсез дип тану нигезләрен раслаучы документлар пакеты Тәртипнең 4 

пунктындагы "а" пунктчасы нигезендә – Татарстан Республикасы Сәламәтлек 

саклау министрлыгы каршындагы бухгалтерлык исәбе һәм хисап идарәсе 

тарафыннан, Тәртипнең 4 пунктындагы "б" һәм "в" пунктчаларына ярашлы рәвештә 

– Татарстан Республикасы Сәламәтлек саклау министрлыгының юридик бүлеге 

тарафыннан формалаштырыла, әлеге Тәртипнең 2 һәм 3 пунктларында каралган 

очракның килеп чыгуы турында мәгълүмат Татарстан Республикасы Сәламәтлек 

саклау министрлыгына кергәндә. Документлар Татарстан Республикасы Сәламәтлек 

саклау министрлыгына кергәннән соң утыз календарь көн эчендә комиссиягә 

карауга җибәрелә.  

9. Комиссия Татарстан Республикасы Сәламәтлек саклау министрлыгы 

каршындагы бухгалтерлык исәбе һәм хисап идарәсе һәм Татарстан Республикасы 

Сәламәтлек саклау министрлыгының юридик бүлеге тарафыннан Тәртипнең 4 

пунктында күрсәтелгән документларны алар кергән көннән алып унбиш эш көне 

дәвамында карый.  

10. Комиссия карары утырышта катнашучы комиссия әгъзалары санының гади 

күпчелек тавышлары белән ачык тавыш бирү юлы белән кабул ителә. Тавышлар 

тигез булганда Комиссия утырышында рәислек итүченең тавышы хәл итүче дип 

санала.   

11. Татарстан Республикасы бюджетына түләүләр буенча бурычларны 

түләтүгә өметсез дип тану мәсьәләсен карау нәтиҗәләре буенча Комиссия түбәндәге 

карарларның берсен кабул итә: 

а) Тәртипнең 2 һәм 3 пунктларында күрсәтелгән нигезләр һәм (яки) Тәртипнең 

4 пунктында күрсәтелгән документлар булганда Бюджетка түләүләр буенча 

бурычны түләтүгә өметсез һәм бюджет керемнәре администраторының бюджет 

исәбеннән исәптән чыгарылырга тиеш дип танырга; 

б) Тәртипнең 2 һәм 3 пунктларында күрсәтелгән нигезләр һәм (яки) Тәртипнең 

4 пунктында күрсәтелгән документлар булмаганда, Бюджетка түләүләр буенча 

бурычны өметсез дип танымаска. Бу карар Бюджетка түләүләр буенча бурычны 

түләтүгә өметсез дип тану мәсьәләсен яңадан карауны комачауламый. 

12. Комиссия утырышы нәтиҗәләре буенча ун эш көне дәвамында Бюджетка 

түләүләр буенча бурычларны түләтүгә өметсез дип тану турында карар проекты 

әзерләнә. 

13. Комиссия утырышы уздырылганнан соң унбиш эш көне эчендә комиссия 

карары проекты түбәндәге мәгълүматны үз эченә алган акт белән рәсмиләштерелә: 

а) оешманың тулы исеме, физик затның фамилиясе, исеме, әтисенең исеме 

(соңгысы булганда); 

б) салым түләүченең – оешманың (салым түләүченең -физик затның 

идентификацион номеры) идентификацион номеры, төп дәүләт теркәлү номеры, 

салым түләүчене исәпкә кую сәбәпләре коды; 

в) бурыч барлыкка килгән түләү турында мәгълүмат; 

г) Бюджетка түләүләр буенча бурыч исәпкә алынган Россия Федерациясе 

бюджетлары керемнәрен классификацияләү коды, аның исеме; 

д) Бюджетка түләүләр буенча бурыч суммасы; 



е) Бюджетка тиешле түләүләр буенча пенялар һәм штрафлар буенча бурыч 

суммасы; 

ж) Бюджетка түләүләр буенча бурычларны түләтүгә өметсез дип тану турында 

карар кабул ителгән дата; 

з) Комиссия әгъзаларының имзалары. 

Акт ике экземплярда төзелә һәм Комиссия утырышында рәислек итүче һәм 

утырышта булган Комиссиянең барлык әгъзалары тарафыннан имзалана. 

14. Комиссия тарафыннан имзаланганнан соң биш эш көне эчендә 

рәсмиләштерелгән акт бюджет керемнәре администраторы җитәкчесе тарафыннан 

раслана. 

15. Татарстан Республикасы Сәламәтлек саклау министрлыгы каршындагы 

Бухгалтерлык исәбе һәм хисап идарәсе тарафыннан расланган акт нигезендә 

Бюджетка түләүләр буенча түләтүгә өметсез бурычларны исәпкә алуны 

бухгалтерлык хисабында чагылдыру гамәлгә ашырыла. 

 

 

 

 

 

 

 

 

 

 

 

 

 

 

 


